ՀԱՅՏԱՐԱՐՈՒԹՅՈՒՆ

ՆԱԽԱՈՐԱԿԱՎՈՐՄԱՆ ԸՆԹԱՑԱԿԱՐԳԻ ՄԱՍԻՆ

Հայտարարության սույն տեքստը հաստատված է երկու փուլով մրցույթի գնահատող հանձնաժողովի 2018թվականի օգոստոսի 24-ի N 1 որոշմամբ և հրապարակվում է

«Գնումների մասին» ՀՀ օրենքի 24-րդ հոդվածի համաձայն
Ընթացակարգի ծածկագիրը`  ՏԿՆ-ԵՄԾՁԲ-2018/1        
I. ԳՆՄԱՆ ԱՌԱՐԿԱՅԻ ԲՆՈՒԹԱԳԻՐԸ

 Պատվիրատուն` ՀՀ տրանսպորտի, կապի և տեղեկատվական տեխնոլոգիաների նախարարությունը, որը գտնվում է քաղաք Երևան, Վազգեն Սարգսյան 3/3 հասցեում,   Հայաստանի Հանրապետության տարածքում տվյալների պահոցի ստեղծման ծառայությունների ձեռքբերման նպատակով կազմակերպվելիք  երկու փուլով մրցույթի հնարավոր մասնակիցների որոշման նպատակով հայտարարում է նախաորակավորման ընթացակարգ:
1. Գնման առարկա է հանդիսանում Հայաստանի Հանրապետության տարածքում տվյալների պահոցի ստեղծման ծառայությունը: 

Ներկա վիճակը
2. 2008 թվականից սկսած Հայաստանի Հանրապետության կառավարության կողմից իրականացվել և իրականացվում են հանրային հատվածի թվային փոխակերպման և թվայնացման ուղղությամբ միջոցառումներ: Թվայնացման հիմնական գործունեությունը կենտրոնացած է սոցիալական, կրթական, հարկային և հանրային ֆինանսների ոլորտներում:

3. Որպես ենթակառուցվածքների բարելավման ծրագրի մի մաս՝ թվայնացման գործընթացի իրականացման նպատակով նախատեսվում է ստեղծել տվյալների պահպանման և մշակման կենտրոն՝ պետական և միջազգային դոնոր կազմակերպությունների աջակցության ներքո:

4. Տարբեր միջոցառումների շրջանակներում Հայաստանի Հանրապետությունում ստեղծվել են տարատեսակ մոտեցումներով և տեխնոլոգիական կառուցվածքով տվյալների փոխանակման և մշակման սահմանափակ հնարավորությամբ բաշխված ենթակառուցվածքներ, որոնց մեծ մասը դեռևս գործում են: Սակայն աճող թվային տվյալների ծավալների և ժամանակակից միտումների ու նոր ծառայությունների ներդրման պահանջներ այդ համակարգերի արդիականացման համար առանցքային շարժիչներն են: 

5. Պետություն-բիզնես  (G2B) և պետություն-քաղաքացի (G2C) հատվածներում նոր ծառայությունների ներդրումը, ինչպես նաև պետություն-պետություն (G2G) ավելի խորը ինտեգրումը մեծ տվյալների վերլուծության իրականացմամբ, տվյալների պաշտպանվածության կարևորությունը և ստեղծված կիբեռմիջավայրի անվտանգությունը զգալիորեն մեծացնում են համախմբված լուծումների իրականացման կարևորությունը՝ որպես թվային փոխակերպման համար առավել ծախսարդյունավետ, պաշտպանված և առաջադեմ միտում՝ ինչպես հանրային, այնպես էլ մասնավոր հատվածներում:

6. Ներկայումս Հայաստանում չկա նման հզորություններով ապահոված մասնագիտացված տվյալների կենտրոն: Մի քանի պետական մարմիններում գործարկում են ժամանակակից սերվերային տնտեսություներ, որոնք հատկացված են մասնավորապես իրենց սեփական գործառնական կարիքների համար:

Կենտրոնի հզորությունները և անվտանգության չափանիշները
7. 2017 թվականի նոյեմբերի 17-ի ՀՀ կառավարության «Հայաստանի Հանրապետության տարածքում տվյալների պահոցի ստեղծման ծրագրին, միջոցառումների ժամանակացույցին և պետություն-մասնավոր հատված համագործակցության ձևաչափին հավանություն տալու մասին» թիվ 49 արձանագրային որոշմամբ սահմանվել է Հայաստանի Հանրապետության տարածքում տվյալների պահոցի (այսուհետև՝ տվյալների կենտրոն) ստեղծման ձևաչափը:

8. Հանրային մարմինների և մասնավոր ներդրողների միջև համագործակցության հիմնական ասպեկտները՝ Հայաստանում տվյալների կենտրոնի ենթակառուցվածքի նախագծման, ստեղծման և շահագործման շրջանակում, մասնավորապես.

1) Կարողություններ- ստեղծված տվյալների կենտրոնի փաստացի կարողությունները պետք է սահմանվեն պետական լիազոր մարմնի հետ միասին մասնավոր գործընկերոջ կողմից անցկացված տեխնիկատնտեսական ուսումնասիրության արդյունքների հիման վրա, այնուամենայնիվ նախնական քայլի համար պետք է ուսումնասիրել առնվազն 2 տվյալների կենտրոնի աշխարհագրական առանձնահատկություններով հանդերձ: Գնահատման նպատակներից ելնելով միայն՝ (եթե տեխնիկատնտեսական ուսումնասիրության տվյալներն այլ են) յուրաքանչյուր տվյալների կենտրոն պետք է նախագծված լինի այնպես, որ որպես նախնական քայլ ապահովվի 180 սերվերային դարակաշար, որն էլ  3 տարվա ընթացքում ենթակա կլինի մինչև 300 սերվերային դարակաշարի ընդարձակման: Յուրաքանչյուր սերվերային դարակաշարի համար էլեկտրաէներգիայի սպառումը պետք է դիտարկվի 7 կՎտ-ի չափով:

2) Տվյալների կենտրոնի մակարդակը - ԹիԱյԷյ-942/ԹԱՅԷՌ III (TIA-942/TIER III) (առնվազն),

3) Հաստատության տեսակը - կապիտալ շինարարություն (թեթև շինարարություն) մոդուլային՝ ըստ առաջարկվող լուծման,

4) Ծառայությունների տեսակը - ենթակառուցվածք՝ որպես ծառայություն (20%), սարքավորում՝ որպես ծառայություն (45%), ծրագրային ապահովում՝ որպես ծառայություն (35%) (Cloud ready),

5) Ծառայության խումբը - միայն հանրային կամ հիբրիդ (50% հանրային),

6) Շրջակա միջավայր - բնության և շրջակա միջավայրի համար բարենպաստ, էներգախնայող կողմնորոշմամբ լուծում,

7) Հատուկ պայմանները - գործառույթի ցանկացած ունակություն պետք է համարվի լրացուցիչ առանձնահատկություն՝ ապահովելով երրորդ կողմի շահույթը, ինչպիսիք են ջերմության վերականգնումը, էլեկտրաէներգիայի արտադրումը և այլն:

Գործարար մոդել 

9. Մասնավոր ներդրող - պատասխանատու է տվյալների կենտրոնի ենթակառուցվածքում կապիտալ ներդրումների համար: 

10. Հանրային գործընկեր - պատասխանատու է ստեղծված տվյալների կենտրոնի ենթակառուցվածքում անկանխիկ ներդրումների, գործարար միջավայրի ապահովման և մասնավոր ներդրողի ներդրումների երաշխավորման համար, որոնք ներառում են, բայց չեն սահմանափակվում.

1) Տվյալների կենտրոնի ենթակառուցվածքի համար հաստատության տրամադրմամբ,

2) Տվյալների կենտրոնի ենթակառուցվածքի համար էներգիայի սնուցմամբ հաստատության տեղաբաշխմամբ,

3) Հայաստանի Հանրապետության օրենսդրությամբ սահմանված հարկային արտոնություններով և խթաններով, ինչպես նաև մատուցվող ծառայությունների ստանդարտների մշակմամբ և միջազգային ստանդարտներին դրանց համապատասխանեցմամբ, 

4) և այլն (գործող օրենսդրության պայմանների շրջանակում):

Առևտրային պայմաններ

11. Հայաստանի Հանրապետության կառավարությունը կապահովի տվյալների կենտրոնի օպերատորի կողմից տրամադրվող ծառայությունների որոշակի համաձայնեցված ծավալի ձեռք բերումը (Հայաստանի Հանրապետության կառավարության և մասնավոր ներդրողի միջև հանրային-մասնավոր գործընկերության (PPP) բանակցությունների JV/արդյունք)՝ ներդրողի կողմից իրականացվող ուղիղ ներդրումների կոմերցիոն գրավչությունը բարձրացնելու համար, հետևյալ նախապայմաններով:

12. Հայաստանի Հանրապետության կառավարությանը տրամադրվող տվյալների կենտրոնի ծառայությունների ձեռք բերված սպեկտրի կուտակային ընդհանուր ծավալը և / կամ կատարումը պետք է լինի ներկայիս պահանջներից էականորեն տարբերվող, քան ներկայումս շահագործվում է Հայաստանի Հանրապետության կառավարության կողմից, և ձեռք բերված ծառայությունների ծավալների շնորհիվ ընդհանուր գումարը պետք է լինի առնվազն 20%-ից պակաս, քան ներկայումս ներդրված է Հայաստանի Հանրապետության կառավարության կողմից (ներառյալ պահպանման և սպասարկման վճարները):

13. Տվյալների կենտրոնի ենթակառուցվածքի կարողությունները և / կամ կատարումը պետք է կանխատեսվի այնպես, որ ապահովվի Հայաստանի Հանրապետության կառավարության աճող պահանջարկը թվային փոխակերպման և օրգանական աճի շրջանակում, այնպես որ պահեստային հզորությունը և / կամ կատարողականության առնվազն 20%-ից պետք է հասանելի լինի տվյալների կենտրոնի գործունեության յուրաքանչյուր ժամանակահատվածի համար՝ հաստատված տեղակայման մոդելի շրջանակում:

Գնահատում

14. Գնահատման երկու փուլով ընթացակարգը կիրառելի կլինի այն մասնավոր ներդրողի համար, ով հետաքրքրված կլինի Հայաստանի Հանրապետության կառավարության հետ համագործակցությամբ՝ տվյալների կենտրոնի նախագծման, ստեղծման և շահագործման համար.

1) Տեխնիկական գնահատում (նախաորակավորում) - Տեխնիկական լուծումը պետք է ներկայացվի փորձագիտական խմբին ներկայացված պայմանների հիման վրա: Հայեցակարգին, Բիզնես մոդելին և Կոմերցիոն պայմաններին համապատասխան արդիական լուծումներ տրամադրած Մասնավոր ներդրողները կանցնեն կարճ ցուցակ և կհրավիրվեն մասնակցելու գնահատման երկրորդ փուլին,

2) Կոմերցիոն գնահատում – Տեխնիկական գնահատման փուլում հաջողությամբ կարճ ցուցակ անցած մասնավոր ներդրողները, ովքեր տվյալների կենտրոնի ենթակառուցվածքի ստեղծման համար կներկայացնեն Հայեցակարգին, Բիզնես մոդելին և Կոմերցիոն պայմաններին համապատասխան ամենալավ ֆինանսական պայմանները, որի արդյունքում կընտրվի մեկ ռազմավարական գործընկեր և պայմանագիր կկնքեն Հայաստանի Հանրապետության կառավարության հետ պահանջվող ժամանակահատվածի համար մինչ այժմ համաձայնեցված հատուկ պայմաններով:

I. Գրավչություն 

15. Մասնավոր ներդրողի կողմից աջակցվող առաջարկությունները և նախագծային գաղափարները (ներառյալ միջազգային առևտրի գործունեությունը) կունենան Հայաստանի Հանրապետության օրենսդրությամբ գործող արտոնություն: 

16. Այն առաջարկությունները և նախագծային գաղափարները, որոնցում Տվյալների կենտրոնի ենթակառուցվածքի ստեղծումը ներգրավված կլինի և որպես Տվյալների կենտրոնի միջազգային ցանցի մաս կդիտվի, կունենան արտոնություն: 

II. ԸՆԹԱՑԱԿԱՐԳԻՆ ՄԱՍՆԱԿՑԵԼՈՒ ՊԱՅՄԱՆՆԵՐԸ

17. «Գնումների մասին» ՀՀ օրենքի 7-րդ հոդվածի համաձայն` ցանկացած անձ, անկախ նրա օտարերկրյա ֆիզիկական անձ, կազմակերպություն կամ քաղաքացիություն չունեցող անձ լինելու հանգամանքից, ունի նախաորակավորման ընթացակարգին մասնակցելու հավասար իրավունք:
18. Նախաորակավորման ընթացակարգին մասնակցելու ցանկություն ունեցող մասնակիցը պետք է` 

1) բավարարի «Գնումների մասին» ՀՀ օրենքի 6-րդ հոդվածի 3-րդ մասի 1-ին կետով սահմանված «Մասնագիտական գործունեության համապատասխանություն պայմանագրով նախատեսված գործունեությանը» որակավորման չափանիշին: Ընդ որում համանման են համարվում տվյալների պահոցի ստեղծման  ծառայությունների մատուցված լինելը: 
Մասնակիցը համարվում է սույն ենթակետով նախատեսված որակավորման չափանիշին բավարարող, եթե հայտով ներկայացրել է պահանջվող տեղեկությունները.
19. Մասնակիցները նախաորակավորման ընթացակարգին կարող են մասնակցել համատեղ գործունեության կարգով (կոնսորցիումով)։ Նման դեպքում`

1) նախաորակավորման հայտը ներառում է նաև համատեղ գործունեության պայմանագիր.

2) նախաորակավորման հայտի գնահատման ժամանակ հաշվի են առնվում համատեղ գործունեության պայմանագրի բոլոր անդամների միասնական որակավորումները (համատեղ գործունեության պայմանագրի յուրաքանչյուր անդամի որակավորումը պետք է համապատասխանի այդ պայմանագրով տվյալ անդամի ստանձնած` սույն հրավերով սահմանված որակավորման պահանջներին)

3) մասնակիցները կրում են համատեղ և համապարտ պատասխանատվություն.

4) համատեղ գործունեության պայմանագրի կողմը (կողմերը) չի (չեն) կարող նույն ընթացակարգին ներկայացնել առանձին հայտ (հայտեր):

5) կոնսորցիումի անդամի կոնսորցիումից դուրս գալու դեպքում կոնսորցիումի հետ պատվիրատուի կնքած պայմանագիրը միակողմանիորեն լուծվում է և կոնսորցիումի անդամների նկատմամբ կիրառվում են պայմանագրով նախատեսված պատասխանատվության միջոցները։

III. ՊԱՐԶԱԲԱՆՈՒՄ ՍՏԱՆԱԼՈՒ ԵՎ ՀԱՅՏԱՐԱՐՈՒԹՅԱՆ ՄԵՋ 
ՓՈՓՈԽՈՒԹՅՈՒՆ ԿԱՏԱՐԵԼՈՒ ԿԱՐԳԸ 

20. Մասնակիցն իրավունք ունի նախաորակավորման հայտերի ներկայացման վերջնաժամկետը լրանալուց առնվազն մեկ օրացուցային օր առաջ հանձնաժողովից պահանջելու նախաորակավորման հայտարարության վերաբերյալ պարզաբանում։ Ընդ որում պարզաբանումը կարող է պահանջվել մինչև սույն կետում նշված օրվա ժամը 17:00-ն (ընթացակարգի անցկացման վայրի ժամանակով): Հանձնաժողովը հարցումը կատարած մասնակցին պարզաբանումը տրամադրում է հարցումը ստանալու օրվան հաջորդող օրացուցային օրվա ընթացքում, բայց ոչ ուշ, քան նախաորակավորման հայտերի ներկայացման վերջնաժամկետը լրանալուց առնվազն 3 ժամ առաջ։
21. Հարցման և տրված պարզաբանման մասին տեղեկատվությունը պատվիրատուն միաժամանակ հրապարակում է տեղեկագրում` առանց նշելու հարցումը կատարած մասնակցի տվյալները։ Որևէ մասնակցի տեղեկություն տրամադրելու դեպքում պատվիրատուն պետք է ապահովի այդ տեղեկության մատչելիությունը բոլոր հնարավոր մասնակիցների համար:
22. Պարզաբանում չի տրամադրվում, եթե հարցումը կատարվել է սույն բաժնով սահմանված ժամկետի խախտմամբ, ինչպես նաև, եթե հարցումը դուրս է սույն հայտարարության բովանդակության շրջանակից։ 

23. Հայտերի ներկայացման վերջնաժամկետը լրանալուց առնվազն երկու աշխատանքային օր առաջ սույն հայտարարության մեջ կարող են կատարվել փոփոխություններ։ Փոփոխություն կատարելու օրվան հաջորդող առաջին աշխատանքային օրը հանձնաժողովի քարտուղարը փոփոխություն կատարելու մասին հայտարարությունը հրապարակում է տեղեկագրում։ 

24. Նախաորակավորման հայտարարության մեջ փոփոխություններ կատարվելու դեպքում նախաորակավորման հայտերը ներկայացնելու վերջնաժամկետը հաշվվում է այդ փոփոխությունների մասին տեղեկագրում հայտարարության հրապարակման օրվանից։ 

IV.  ՆԱԽԱՈՐԱԿԱՎՈՐՄԱՆ ՀԱՅՏԸ ՆԵՐԿԱՅԱՑՆԵԼՈՒ ԿԱՐԳԸ
25. Սույն ընթացակարգին մասնակցելու համար մասնակիցը հանձնաժողովին ներկայացնում է հայտ։ 
26. Նախաորակավորման հայտը մասնակիցը հանձնաժողովին կարող է ներկայացնել`

1) էլեկտրոնային եղանակով` հանձնաժողովի քարտուղարի սույն հայտարարությամբ նախատեսված էլեկտրոնային փոստին ուղարկելու միջոցով.

2) փաստաթղթային ձևով` փակ ծրարով, սոսնձված: Ծրարի վրա նախաորակավորման հայտը կազմելու լեզվով նշվում են` 

ա. պատվիրատուի անվանումը և հայտի ներկայացման վայրը (հասցեն).

բ. ընթացակարգի ծածկագիրը.

գ. «չբացել մինչև հայտերի բացման նիստը» բառերը.

դ. մասնակցի անվանումը (անունը), գտնվելու վայրը և հեռախոսահամարը:

27. Ընթացակարգի հայտերն անհրաժեշտ է ներկայացնել հանձնաժողովին ոչ ուշ, քան սույն հայտարարությունը տեղեկագրում հրապարակվելու օրվանից հաշված 25-րդ օրվա ժամը 15:00-ն: 

Փաստաթղթային ձևով ներկայացվող նախաորակավորման հայտերը հանձնաժողովին անհրաժեշտ է ներկայացնել մինչև սույն կետով սահմանված ժամկետը լրանալը  ք. Երևան,Վազգեն Սարգսյան 3/3  հասցեով:
28. Փաստաթղթային ձևով ներկայացված նախաորակավորման հայտերը ստանում և հայտերի գրանցամատյանում գրանցում է հանձնաժողովի քարտուղարը:

Հայտերը քարտուղարի կողմից գրանցվում են գրանցամատյանում` ըստ դրանց ստացման հերթականության` գրանցամատյանում նշելով գրանցման համարը, օրը և ժամը: Մասնակցի պահանջով դրա մասին տրվում է տեղեկանք։ Հայտերը ներկայացնելու վերջնաժամկետը լրանալուց հետո ներկայացված հայտերը գրանցամատյանում չեն գրանցվում և դրանք` ստանալու օրվան հաջորդող երկու աշխատանքային օրվա ընթացքում քարտուղարի կողմից վերադարձվում են:

29. Մասնակիցը նախաորակավորման հայտով ներկայացնում է`

1) իր կողմից հաստատված նախաորակավորման ընթացակարգին մասնակցելու գրավոր դիմում` համաձայն հավելված N 1-ի, 

2) իր կողմից հաստատված հայտարարություն՝ սույն հայտարարությամբ սահմանված որակավորման չափանիշի պահանջներին իր համապատասխանության մասին` համաձայն հավելված 2-ի,

3) համատեղ գործունեության պայմանագրի պատճենը, եթե մասնակիցները սույն ընթացակարգին մասնակցում են համատեղ գործունեության կարգով (կոնսորցիումով):

30. Եթե նախաորակավորման հայտը մասնակիցը ներկայացնում է`

1) փաստաթղթային եղանակով, ապա հայտում ներառվող բոլոր փաստաթղթերը, բացառությամբ սույն հայտարարության 15-րդ կետի 4-րդ ենթակետով նախատեսված փաստաթղթի, ներկայացվում են բնօրինակից և 
թվով 1 պատճեններից: Փաստաթղթերի փաթեթների վրա համապատասխանաբար գրվում են «բնօրինակ» և «պատճեն» բառերը: Բնօրինակ փաստաթղթերի փոխարեն կարող են ներկայացվել դրանց նոտարական կարգով վավերացված օրինակները.
2)  էլեկտրոնային եղանակով, ներկայացվում են բնօրինակի փաստաթղթերից արտատպված (սկանավորված) տարբերակները:
31. Նախաորակավորման հայտերը, հայերենից բացի, կարող են ներկայացվել նաև անգլերեն կամ ռուսերեն: 

32. Ծրարը և սույն հայտարարությամբ նախատեսված` մասնակցի կողմից կազմվող փաստաթղթերը ստորագրում է դրանք ներկայացնող անձը կամ վերջինիս լիազորված անձը (այսուհետ` գործակալ): Եթե նախաորակավորման հայտը ներկայացնում է գործակալը, ապա հայտով ներկայացվում է վերջինիս այդ լիազորությունը վերապահված լինելու մասին փաստաթուղթ: Նպատակահարմարության դեպքում մասնակիցը պահանջվող տեղեկությունները կարող է ներկայացնել սույն հայտարարությամբ առաջարկվող ձևերից տարբերվող այլ ձևերով` պահպանելով պահանջվող վավերապայմանները։
V.  ՆԱԽԱՈՐԱԿԱՎՈՐՄԱՆ ՀԱՅՏԵՐԻ ԲԱՑՈՒՄԸ, ԳՆԱՀԱՏՈՒՄԸ  ԵՎ  
ԱՐԴՅՈՒՆՔՆԵՐԻ ԱՄՓՈՓՈՒՄԸ 

33. Նախաորակավորման հայտերի բացումը, գնահատումը և արդյունքների ամփոփումը կատարվում է նախաորակավորման հայտերի բացման նիստում` սույն հայտարարությունը տեղեկագրում հրապարակվելու օրվանից հաշված 25-րդ օրվա ժամը  15:00-ին  ք. Երևան, Վազգեն Սարգսյան 3/3 հասցեում:                                                                                                     
Ընդ որում, հայտերի գնահատումն իրականացվում է հայտերի ներկայացման վերջնաժամկետը լրանալու օրվանից հաշված երեք աշխատանքային օրվա ընթացքում:

34. Նախաորակավորման հայտերի բացման և գնահատման նիստոմ`
1) հանձնաժողովի քարտուղարը տեղեկատվություն է հաղորդում գրանցամատյանում կատարված գրառումների մասին և հանձնաժողովի նախագահին է փոխանցում հայտերի գրանցամատյանը, դրա անբաժանելի մասը հանդիսացող մյուս փաստաթղթերը, գրանցված և (կամ) էլեկտրոնային եղանակով ներկայացված հայտերը.
2) սույն կետի 1-ին ենթակետում նշված փաստաթղթերը նախագահին (նիստը նախագահողին) փոխանցվելուց հետո հանձնաժողովը գնահատում է`

ա. հայտեր պարունակող ծրարները կազմելու և ներկայացնելու համապատասխանությունը սահմանված կարգին և բացում համապատասխանող գնահատված հայտերը.
բ. բացված յուրաքանչյուր ծրարում պահանջվող (նախատեսված) փաստաթղթերի առկայությունը և դրանց, ինչպես նաև էլեկտրոնային եղանակով ներկայացված փաստաթղթերի կազմման համապատասխանությունը սույն հայտարարությամբ սահմանված վավերապայմաններին.

35. Բավարար են գնահատվում սույն հայտարարությամբ նախատեսված պայմաններին համապատասխանող հայտերը: Հակառակ դեպքում նախաորակավորման հայտերը գնահատվում են անբավարար և մերժվում: 

36. Եթե նախաորակավորման հայտերի բացման նիստի ընթացքում իրականացված գնահատման արդյուն​քում մասնակցի հայտում արձանագրվում են անհամապատասխանություններ՝ սույն հայտարարության պահանջների նկատմամբ, ապա հանձնաժողովը մեկ աշխատանքային օրով կասեցնում է նիստը, իսկ հանձնաժողովի քարտուղարը նույն օրը դրա մասին էլեկտրոնային եղանակով տեղեկացնում է մասնակցին՝ առաջարկելով մինչև կասեցման ժամկետի ավարտը շտկել անհամապատասխանությունը: Ընդ որում սույն կետում նշված`

1) առաջարկության մեջ պարտադիր և մանրամասն նկարագրվում են արձանագրված անհամապատասխանությունները.
2) առաջարկությունն ուղարկվում է մասնակցի` սույն հայտարարության մեջ նշված քարտուղարի էլեկտրոնային փոստից մասնակցի դիմումում նշված էլեկտրոնային փոստին ուղարկելու միջոցով: 
37. Եթե սույն հայտարարության 21-րդ կետով սահմանված ժամկետում մասնակիցը շտկում է արձանագրված անհամապատասխանությունը, ապա վերջինիս հայտը գնահատվում է բավարար: Հակառակ դեպքում հայտը գնահատվում է անբավարար և մերժվում է: Մասնակիցը շտկված փաստաթղթերը ներկայացնում է սույն ընթացակարգին մասնակցելու դիմումում նշված էլեկտրոնային փոստից հանձնա​ժողովի քարտուղարի` սույն հրավերով նախատեսված էլեկտրոնային փոստին ուղարկելու միջոցով:

38. Հանձնաժողովի անդամը կամ քարտուղարը չի կարող մասնակցել հանձնաժողովի աշխատանքներին, եթե նախաորակավորման հայտերի բացման նիստում պարզվում է, որ վերջիններիս կողմից հիմնադրված կամ բաժնեմաս (փայաբաժին) ունեցող կազմակերպությունը, կամ իրենց մերձավոր ազգակցությամբ կամ խնամիությամբ կապված անձը (ծնող, ամուսին, երեխա, եղբայր, քույր, ինչպես նաև ամուսնու ծնող, երեխա, եղբայր կամ քույր) կամ այդ անձի կողմից հիմնադրված կամ բաժնեմաս (փայաբաժին) ունեցող կազմակերպությունը տվյալ ընթացակարգին մասնակցելու համար ներկայացրել է հայտ: Եթե առկա է սույն կետով նախատեսված պայմանը, ապա նախաորակավորման հայտերի բացման նիստից անմիջապես հետո սույն ընթացակարգի առնչությամբ շահերի բախում ունեցող հանձնաժողովի անդամը կամ քարտուղարը ինքնաբացարկ է հայտնում ընթացակարգից: 
39. Հայտերը բացման, գնահատման և արդյունքների ամփոփման մասին կազմվում է արձանագրություն, որով հաստատվում է նաև նախաորակավորված մասնակիցների ցուցակը: Հանձնաժողովի քարտուղարը հայտերի նիստի ավարտին հաջորդող աշխատանքային օրը`

1) իր և հանձնաժողովի` հայտերի բացման նիստին ներկա անդամների կողմից ստորագրված շահերի բախման բացակայության մասին հայտարարությունների բնօրինակներից արտատպված (սկանավորված) տարբերակները հրապարակում է տեղեկագրում.
2) սույն հայտարարությամբ նախատեսված պայմաններին անբավարար գնահատված հայտեր ներկայացրած մասնակիցներին ծանուցում է նախաորակավորման հայտերի մերժման հիմքերի մասին:

40. Երկու փուլով մրցույթի գնման գործընթացին հետագա մասնակցության իրավունք են ստանում նախաորակավորված մասնակիցների ցուցակում ընդգրկված մասնակիցները: Այս կապակցությամբ հանձնաժողովի քարտուղարը նախաորակավորման ընթացակարգի արդյունքների ամփոփման մասին գնահատող հանձնաժողովի կողմից արձանագրությունը հաստատվելու օրվան հաջորդող երեք աշխատանքային օրվա ընթացքում էլեկտրոնային եղանակով նախաորակավորված բոլոր մասնակիցներին միաժամանակ տրամադրում (ուղարկում) է հրավեր:

Սույն հայտարարության հետ կապված լրացուցիչ տեղեկություններ ստանալու համար կարող եք դիմել հանձնաժողովի քարտուղար`   Սամվել  Թամրազյանին
Հեռախոս 010 59 00 47
Էլ. փոստ samvel.tamrazyan@mtcit.am
Պատվիրատու`     ՀՀ տրասպորտի, կապի և տեղեկատվական տեխնոլոգիաների նախարարություն
Հավելված  N 1

ՏԿՆ-ԵՄԾՁԲ-2018/1  ծածկագրով երկու փուլով 

մրցույթի նախաորակավորման 

ընթացակարգի հայտարարության
ԴԻՄՈՒՄ*
նախաորակավորման ընթացակարգին մասնակցելու  

                                                             

        հայտնում է, որ ցանկություն ունի մասնակցել
                           մասնակցի անվանումը 
ՀՀ տրանսպորտի, կապի և տեղեկատվական տեխնոլոգիաների նախարարության կողմից   ՏԿՆ-ԵՄԾՁԲ-2018/1 ծածկագրով երկու փուլով մրցույթի նախաորակավորման ընթացակարգին և նախաորակավորման հայտարարության պահանջներին համապատասխան ներկայացնում  է հայտ:
                                         -ի հարկ վճարողի հաշվառման համարն է` 




:

          մասնակցի անվանումը                                                                                                                 հարկի վճարողի հաշվառման համարը

                                                 -ի էլեկտրոնային փոստի հասցեն է` 




:

              մասնակցի անվանումը                                                                                                                           էլեկտրոնային փոստի հասցեն
    ___________________________________________________ 
                _____________



 մասնակցի անվանումը  (ղեկավարի պաշտոնը, անուն ազգանունը)                                                                              ստորագրություն
Կ. Տ.

 

Հավելված  N 2

ՏԿՆ-ԵՄԾՁԲ-2018/1  ծածկագրով երկու փուլով

 մրցույթի նախաորակավորման 

ընթացակարգի հայտարարության

ՀԱՅՏԱՐԱՐՈՒԹՅՈՒՆ
«Մասնագիտական գործունեության համապատասխանություն պայմանագրով 

նախատեսված գործունեությանը» որակավորման չափանիշին համապաստախանության մասին






         հայտարարում և հավաստում է, որ հայտը ներկայացնելու 



   մասնակցի անվանումը

տարվա և դրան նախորդող երեք տարիների ընթացքում մատուցել է ներքոհիշյալ ծառայությունները` 
	
Նախաորակավորման հայտը ներկայացնելու տարվա և դրան նախորդող երեք տարիների ընթացքում պատշաճ ձևով իրականացրած պայմանագրերի

	հ/հ
	առարկան
	պատվիրատուի և նրա հետ կապ հաստատելու տվյալները

	տարեթիվը`............ թվական

	1
	
	

	2
	
	

	...
	
	

	տարեթիվը`............ թվական

	1
	
	

	2
	
	

	...
	
	

	տարեթիվը`............ թվական

	1
	
	

	2
	
	

	...
	
	


    ___________________________________________________ 
                _____________



 մասնակցի անվանումը  (ղեկավարի պաշտոնը, անուն ազգանունը)                                                                              ստորագրություն
Կ. Տ.

